
ZIYORATGOHLARDA IJTIMOIY AXLOQ MEZONLARI
Abidova Zaynab Qadirberganovna, Toshkent tibbiyot akademiyasi Urganch filiali “Ijtimoiy fanlar” kafedrasi mudiri, (PhD)
SOCIO-MORAL CRITERIA IN PILGRIMAGE PLACES
Abidova Zaynab Kadirberganovna, Head of the “Social Sciences” Department of Urganch Branch of the Tashkent Medical Academy, (PhD)
СОЦИАЛЬНО-МОРАЛЬНЫЕ КРИТЕРИИ В МЕСТАХ ПАЛОМНИЧЕСТВА
Абидова Зайнаб Кадырбергановна, заведующая кафедрой «Общественные науки» Ургенчского филиала Ташкентской медицинской академии, (PhD)
Annotatsiya: Maqolada qadamjo va ziyortagohlarni ziyorat qilish, uni amalga oshirmoqchi bo‘lgan shaxslarning o‘ziga xos etiketi, ya’ni axloq-odob normalari, shuningdek kiyinish estetikasi  yoritilgan.  Shular bilan bir qatorda maqolada Xorazm vohasi aholisi ziyorat etiketining o‘ziga xosligi to‘g‘risida ma’lumot berilgan.
Kalit so‘zlar: qadamjo, ziyoratgoh, ziyorat, etiket, axloq-odob normalari, duoyi fotiha, qabr, qabr toshi.
Abstract: The article covers pilgrimages and pilgrimages, the specific etiquette of the individuals who want to carry it out, that is, the norms of morality, as well as the aesthetics of dress. In addition to these, the article provides information on the peculiarity of the label of pilgrimage of the inhabitants of the khwarezmian Oasis.
Key words: kadamjo, shrine, pilgrimage, etiquette, norms of morality, duoyi Fatiha, Tomb, tombstone.
Аннотация: В статье освещается посещение святынь, особый этикет лиц, желающих его совершить, то есть нормы морали, а также этикет одежды. В качестве альтернативы в статье приводится информация об особенностях паломнического этикета жителей Хорезмского Оазиса.
Ключевые слова: места паломничества, святыня, паломничество, этикет, нормы морали, благословение, могила, надгробие.
 TAMADDUN NURI

 TAMADDUN NURI

 TAMADDUN NURI


 TAMADDUN NURI  /   THE LIGHT OF CIVILIZATION  ISSN 2181-8258 18

 2024-yil, 3-son, (54)   Ilmiy, ijtimoiy-falsafiy, madaniy-ma’rifiy, adabiy-badiiy jurnal 18


 TAMADDUN NURI  /   THE LIGHT OF CIVILIZATION  ISSN 2181-8258 
		2024-yil, 5-son (56)   Ilmiy, ijtimoiy-falsafiy, madaniy-ma’rifiy, adabiy-badiiy jurnal20


TAMADDUN NURI  /   THE LIGHT OF CIVILIZATION  ISSN 2181-8258 3
3
3

2024-yil, 5-son (56)   Ilmiy, ijtimoiy-falsafiy, madaniy-ma’rifiy, adabiy-badiiy jurnal

KIRISH. O‘zbek xalq madaniy merosi, an’a-nalari, urf-odatlari faqat o‘tmishdan qolib kelayot-gan yodgorlikkina emas, balki barcha ma’naviy boyliklarning tarkibiy qismi, inson aql-idoki va tafakkurining buyuk yutug‘i hamdir. Ziyoratgohlar ham o‘zbek mentalitetining shakllanishiga ta’sir ko‘rsatgani kabi, etnologiya va madaniy antropo-logiya nazariyasiga asosan jamoa-etnos-millatning tarixiy shakllanish jarayonida asosiy hisoblangan biologik, geografik, iqtisodiy, til va madaniyat kabi omillarning mujassam ta’siri natijasida ming yillar davomida shakllandi[footnoteRef:1]. Eng qizig‘i shundaki, tarixiy rivojlanish barcha omillar an’anaviy jamiyatga kirib kelgan muhim taraqqiyotning ta’siri natijasida o‘z funksiyasini o‘zgartirishi mumkin. Ziyoratgohlar, ya’ni qabristonlar real manfaatlarni asos qilgan ommaviy e’tiqodni ifoda etuvchi muqaddas joylar sifatida, uzoq tarixiy jarayonlarda ma’naviy ozuqa beruvchi omillar bo‘lib aholining maishiy turmu-shida o‘ziga xos vazifalarni o‘tab  kelgan. Shuning bilan birga, ziyoratgohlar ziyorat qilish uchun kelgan insonlarni uchrashish, madaniyat almashish nuqtasi sifatida va yoshlarda oliy tuyg‘ularni shakllantirishda juda muhim rol o‘ynab kelgan [footnoteRef:2]. [1:  Abidova Z. Xorazm vohasi ziyoratgohlari va qadamjolari (tarixiy-etnologik tadqiqot): //Tarix fanlari bo‘yicha falsafa doktori (PhD) darajasini olish uchun yozilgan dissertatsiyasi. Toshkent, 2018. – B.120.]  [2:  Shu joyda.] 

Masalaning mazmuni. Biz ziyoratgohlardagi o‘ziga yarasha shakllangan axloq normalariga to‘x-talamiz. Jumladan, ajdodlarimizdan qolgan va biz-gacha yetib kelgan hikmatlarda qabrlarni oyoqosti qilmaslik, qo‘l bilan silamaslik, o‘pmaslik zarurligi yoritilgan. Chunki islom dinida hajarul asvaddan (qora toshdan) boshqa narsani o‘pish joiz emas[footnoteRef:3]. Bu bilan bog‘liq qarashlar o‘z navbatida ziyoratgohlar to‘g‘risidagi axloq kodekslarini ishlab chiqishga zamin yaratdi. [3:  Hikmat durdonalari. – Toshkent: Mehnat, 1993. –21-bet. ] 

Ziyorat odobi. Qadamjolarni ziyorat qilish-ning ham o‘ziga xos etiketi, ya’ni axloq-odob nor-malari mavjud bo‘lib, uni amalga oshirmoqchi bo‘l-gan shaxs albatta bu normalarga amal qilishi shart. Qabrni ziyorat qilish vaqtida undan orqasini o‘girib chiqmaslik,  uning ichiga kirayotganda o‘ng oyoq bilan qadam bosib, salom berib kirish va o‘tganlar haqiga bag‘ishlab duoyi fotiha tortish, ziyoratdan so‘ng orqasiga o‘girilmasdan chiqish singari axlo-qiy odatlar tufayli aholini qadimdan muqaddas joy-larni ziyorat qilishda ma’lum bir axloq me’yorlari mavjud bo‘lgan[footnoteRef:4]. Bu me’yorlarga amal qilish va ular bilan bog‘liq qarashlar o‘z navbatida ziyoratgohlar to‘g‘risidagi axloq kodekslarini ishlab chiqishga zamin yaratdi. Axloq me’yorlariga amal qilmagan kishilarni mozorning o‘zi jazolashi haqida aholi orasida qarashlar mavjud. Muqaddas mozorlarga qarab tuflash yoki yomon so‘z aytish, ayniqsa, u yerlarda yozilmoqlik katta gunoh deb qaralgan. Kimki, bu taqiqlarga amal qilmasa, tez orada ziyon topishiga ishonganlar[footnoteRef:5]. Xalq orasida bularga misollar juda ko‘p uchraydi. [4:  Mirzo Ahmad Xushnazar. Qabriston ziyorati odobi. – Toshkent: Movarounnahr, 2005. –B.9.]  [5:  Abdulahatov N., Azimov V. Oltiariq ziyoratgohlari. – Toshkent: Sharq, 2005. – B.14.] 

Qadamjo va ziyoratgohlardagi ziyorat qilish-da quyidagi tartib-qoidalarga amal qilish zarur:
1. Avvalo, niyatni to‘g‘rilamoq, ixlos bilan xolis Alloh uchun ziyorat qilmoq lozim.
2. Ziyoratgoh hududiga tahoratli holda sukunat bilan kirib boriladi. Bu yerda baland ovozda gapirib, shovqin-suron qilinmaydi[footnoteRef:6]. [6: Mirzo Ahmad Xushnazarning "Qabriston ziyorati odoblari" kitobidan http://qadriyat.uz. Bahodir Nurmuhammad «Hidoyat» jurnalining 2002-yil 8–sonidan olindi. (Murojaaat 7.11.22 yil)] 

3. Ziyoratga erkak va ayollar alohida-alohida kiradilar. Ayollar imkon darajasida sipo kiyingan bo‘lishlari, o‘zgalarning e’tiborini tortadigan kiyimlarni kiymasliklari maqsadga muvofiqdir.
4. Odatda, ziyoratga salom berib kiriladi, marhum haqiga tilovati Qur’on va duo qilinadi.
5. Ziyorat vaqtida qabr toshlarini o‘pish, ularni silab yuz-ko‘zga surtish, qabr atrofini aylanib tavof qilish, u yerda sham yoqish, ziyoratgoh hudu-didagi daraxt yoki yog‘ochlarga mato bo‘lagi parchalarini bog‘lash joiz emas.
6. Qabr yonida suratga tushish, uni bosib o‘tish, u yerda kulib yoki tovushni ko‘tarib gaplashish mumkin emas.
7. Ziyorat qilinayotgan muhtaram zot ham Allohning bir bandasidir. Undan najot tilash yoki biror hojatni so‘rash, unga atab jonliq so‘yish befoyda, aksincha katta gunohdir.
8. Qabr ahliga salom bermoq, oyoq tomonidan borib, mayyitga yaqin va yuzma-yuz o‘tirmoq, qabrga qarab tupurmaslik va uning ustida yurmaslik.
9. Qabr ustiga pul sochish mumkin emas, balki har qancha xayriya, sadaqa va iona bo‘lsa maxsus ehson qutilariga tashlash talab etiladi.
10. Ziyoratdan so‘ng yana ohista chiqib ketiladi. Chiqish vaqtida qabrga ta’zim qilish joiz emas. 
11. Maqbara atrofida taom pishirib tanovul qilish, musiqa eshitib, yoki uxlab dam olish mumkin emas.
12. Ziyoratgoh hududi ozodalagini saqlash kerak. Yosh bolalarning boshqa ziyoratchilarga xalal berishlarining oldini olish lozim.
13. Ziyoratgohlardagi daraxt va o‘simliklarni sindirmaslik, buloqlarni iflos qilish, hashorat va jonivorlarni o‘ldirish mumkin emas[footnoteRef:7]. [7:  http://qadamjo.uz.  http://qadriyat.uz. Bahodir Nurmuhammad «Hidoyat» jurnalining 2002-yil 8–sonidan olindi. (Murojaaat 7.11.21 yil).] 

Ziyoratgohlardagi qabrlarni tavof qilishda ularga boshni qo‘yish, yuz-qo‘llari bilan qabrni si-lash, ya’ni sajda qilish sajdaga shirk keltirish hisob-lanadi. Chunki shaxsga sig‘inish shirk (Allohning sherigi bor deb e’tiqod qilish) sanalgan. Chunki, bu odatlar nasroniylar odati deb qaralgan. Shuningdek, qabr ustiga sham yoki chiroq yoqib qo‘yish, ar-vohlar sham yoki chiroq atrofiga keladi, deb e’tiqod qilish majusiylarning odati deb qaralgan. Imom A’zam mazhabiga ko‘ra, ota-bobolar mozor-larini ziyorat qilish olamdan o‘tgan ajdolar ruhi-poklariga duoyi fotiha savob (ezgulik) ish sanaladi. Ammo, hanbaliylik mazhabining vahhobiylik oqimi vakil-lari bularni ham bid’at deb hisoblaydilar[footnoteRef:8]. [8: Islom ensikliopediya: A–H //Z.Husniddinov tahriri ostida.–Toshkent: O‘zME,  2003.– B.51.] 

Yuqorida keltirilgan ziyorat odobi bo‘yicha talablar diniy kitoblarda va ziyoratgohlarga kira-verishda osib qo‘yilgan talablardir. Ammo, Xorazm vohasida ziyorat odobi yuqorida keltirilgan talablar bo‘yicha to‘liq amalga oshirilmaydi. Masalan, voha aholisi ziyoratgohlarida erkak va ayollar birgalikda ziyoratni amalga oshiradilar. Ziyoratni amalaga oshirish uchun birinchi navbatda aholi ota-bobolari dafn qilingan qabristonga borib, ota-bobolari ruhiga duo o‘qiydi. Bugungi kunda “zamonaviy” ziyorat-chilarning ko‘pchiligi Qur’on tilovat qilishni bil-maydi. Shu sababli qabriston imomiga Qur’on tilo-vat qildirishadi. Keyin kelib asosiy maqbarani ziyo-rat qilib, masjidida imom yordamida avliyo ruhiga Qur’on tilovat qilinadi. 
Ziyoratgohlardagi kiyinish estetikasi. Ziyoratgohlarga kelayotgan har bir ziyoratchi dastlab o‘zining ustki kiyim-boshiga e’tibor bergan. Avvalo, bu bosh kiyimi bilan bog‘liq bo‘lgan. Bosh kiyimsiz ziyoratgohga borilmagan. Bu o‘rinda ayollar uchun ro‘mol, erkaklar uchun asosan do‘ppi bosh kiyimi bo‘lib xizmat qilgan. Bosh kiyimsiz borish muqaddas mozorga nisbatan hurmatsizlik belgisi hisoblangan. Muqaddas joylarga ziyorat uchun borishga xos bo‘lmagan kiyimlar, asosan, shariatga mos kelmaydigan kiyimlar nuqtayi nazaridan kelib chiqqan bo‘lib, ular avratni berkitmaydigan kiyimlardir va bu kiyimlarni kiyib ziyoratga borish muqaddas joyga nisbatan hurmatsizlik belgisi sifatida qaralgan[footnoteRef:9]. Shu tuyg‘ularni yoshlar ongiga singdirish esa, yoshlar tarbiyasida alohida ahamiyat kasb etadi. [9:  Mirzo Ahmad Xushnazar. Qabriston ziyorati odobi…–B.10.] 

XULOSA. Ma’lumki, din – olam, odam va boshqa mavjudodlarning yaratilishi va kelib chiqi-shini, hayotning ma’no-mazmuni, insonning ya-shashdan ko‘zlagan maqsadi kabi masalalarga ilo-hiy nuqtayi nazardan yondashuvchi dunyoqarash shaklidir. U bugungi kunda ham shu vazifani ado etib kelmoqda. Din diniy dunyoqarashni, diniy ma-rosimlarni, shuningdek, diniy tuyg‘uni o‘z ichiga oladi. O‘rta asrlarda din madaniyatning barcha tur-larini (ilm-fan, falsafa, huquq, axloq kabi) o‘zida mujassamlashtirgan va ularga o‘z ta’sirini o‘tkazgan. Dunyodagi dinlarning barchasi ezgulik g‘oyalariga asoslanadi va odamzotni yaxshilik, tinchlik, do‘stlikka da’vat etib keladi. Barcha dinlar insonning yashashdan asl maqsadi, bu dunyoda xayrli, savobli ishlar qilib, oxirat savobiga sazovor bo‘lish, degan g‘oyani targ‘ib etadi. Barcha dinlarda inson hayotining mohiyati, mazmuni, kishilar o‘rtasidagi siyosiy-huquqiy, axloqiy munosabatlar-ni tenglik va adolat mezonlari asosida o‘rnatish masalasi o‘z aksini topgan.
ADABIYOTLAR RO‘YXATI (ИСПОЛЬЗОВАННАЯ ЛИТЕРАТУРА / REFERENCES):
 1. Abidova Z. Xorazm vohasi ziyoratgohlari va qadamjolari (tarixiy-etnologik tadqiqot): //Tarix fanlari bo‘yicha falsafa doktori (PhD) darajasini olish uchun yozilgan dissertatsiyasi. Toshkent, 2018. – B.120.
2. Hikmat durdonalari. – Toshkent: Mehnat, 1993. 21-b. 
3. Mirzo Ahmad Xushnazar. Qabriston ziyorati odobi. – Toshkent: Movarounnahr, 2005. –B.9.
4. Abdulahatov N., Azimov V. Oltiariq ziyoratgohlari. – Toshkent: Sharq, 2005. 
5. Mirzo Ahmad Xushnazarning “Qabriston ziyorati odoblari” kitobidan http://qadriyat.uz. Bahodir Nurmuhammad “Hidoyat” jurnalining 2002-yil 8–sonidan olindi (Murojaat 7.11.23-yil).
6. http://qadamjo.uz.  http://qadriyat.uz. Bahodir Nurmuhammad “Hidoyat” jurnalining 2002-yil 8–sonidan olindi (Murojaaat 7.11.23-yil).
7. Islom ensikliopediya: A–H //Z.Husniddinov tahriri ostida.–Toshkent: O‘zME,  2003
[bookmark: _GoBack]
image1.png




